
Oz e igl Gi da la mangola

La mangola e egna plànta fetg 
speziala. Ella porta culetas alvas sco 
vata. Quegl e la mangola, c’â num 
«Baumwolle» par tudestg. Cun man-
gola san ign far blearas tgossas. 
Vurdad anturn: t-shirts, socas, siainta-
màns, roba digl litg, ursets da plesch – 
tut quegl a blearas otras tgossas en 
fatgas da mangola.
La mangola e nungetg impurtànta – 
par nus ca vagn igls products da 
mangola, mo ear par las parsùnas ca 
cultiveschan ad elavureschan la 
mangola. Anturn 100 miliùns famiglias 
an 80 tearas sen tschentg cuntinents 
vivan da la mangola. Mangola 
crescha cunzund an regiùns tgòldas, 
sco par exaimpel an la China ad an 
l’India, mo ear an blearas tearas da 
l’Africa. Las quater tearas da 
l’Africa Benin, Burkina Faso, Tschad 
a Mali ân proponieu igl on 2019 da 
far egn Gi da la mangola. Davent digl 
on 2021 â ear l’Organisaziùn da las 
Naziùns Unidas (ONU) integro igl gi 
agl sieus calender par mussar quànt 
impurtànta ca la mangola e pigl 
antier mund. Blears carstgàns vivan 
digl cultivar a digl vender mangola. 

Gl’e impurtànt c’els vegian ear agl 
avagnir egna bùna lavur cun avunda 
paja a c’ign vegi quito da las 
plàntas da mangola a da l’aua c’ellas 
dovran par crescher. 
Partge e la tela da mangola aschi 
populara?

•	ella e loma ad amparnevla sen la 		
	 peal

•	ella e respirànta, parquegl siev’ign 	
	 betg aschi speart

•	ign sa calurar a stampar bagn ella

•	ella e egn product da la natira

•	ign sa lavar bagn ella
La mangola e dantànt betga me ideala 
sco basa par far vastgadira. Cun 
mangola san ign ear far pulpier, 
cosmetica a parfegn madaschegna.
Ear sch’igls products da mangola 
custan betga blear, la producziùn 
dat bleara lavur, dovra bleara 
energeia a las veias da transport 
antocen c’igls products da mangola 
en tier nus en lùngas. Parquegl 
e’gl da ponderar bagn quànta roba 
da mangola c’ign cumpra. 

Igl Gi da la mangola

•	Ampeara igls teas geniturs, da-
	 nunder ca la tia vastgadira vean.

•	Varda, sch’igl stat scret sen 
	 las eticetas da la tia vastgadira 
	 «mangola biologica» near 
	 «fairtrade». Quegl vut girca la 
	 glieud ca lavura sut que label vean 

betga nizagead’or. 

•	De anavànt la vastgadira ca tei 
dovras betga ple ad anzatgi oter – 
impurtànt e ca la vastgadira vean 
purtada aschi gî sco pussevel. 

	 Peer alura cunvean la veia lùnga 
	 da producziùn.

Vol tei saver daple davart igl tema tela, vastgadira 
a mangola? Qua tgatas tei egn film par unfànts 
sen tudestg:

•	www.srf.ch/kids – SRF Kids News, 11-4-2024,
	 «Von der Baumwolle zur Kleidung»

Quegl sas tei far

Quànta vastgadira âs tei?
Dumbra!
Fe par mintga toc egn streh an 
la tabela!

	 	 t-shirts/liblis
		  pulovers
		  tgòltschas
		  tgòltschas curtas
		  vastgieus (antiers)
		  rassas
		  socas
		  treners (vastgadira da sport)
		  tgamischas
		  pigiamas

Fe egn plimatsch da sear cun rests 
da t-shirts. 
Tei dovras:

•	t-shirts vigls ca nign vut trer 
	 aint ple

Upcycling! 
•	egna forbesch da tela

•	egn tschearcel da hula-hoop

•	tatgatut

1	 Fe sco amprem egn lùng fil or digls 
t-shirts! Par far quegl, stos tei 

	 amprem tagliear giou la part sura 
(davent da la mongia ansei) a sut 
igl ur digl t-shirt.

2 	Taglia alura igl rest digl t-shirt an 
strivlas d’egna ladeztga da 

	 tres antocen quater zentimeters. 
	 Atenziùn: Betga tagliear tras 
	 l’antiera lungheztga! Me ascheia 

dati egn sul fil lùng ca nus 
	 duvragn.

3	 Igl rest da la tela vean betga taglieu 
	 an egna lingia anguliva, mobagn 
	 a traviers. Quegl fagiagn nus 
	 par survagnir egn fil lùng anstagl 

da blears tocs da tela curts.
4 	Tira par lùng igl fil avànt ca far 

landeror egn cani.

1	 2

3	 4

5	 Fe nov ànzas singulas or digl fil a 
pleia ellas sco igls radis digl sulegl 
anturn igl tschearcel da hula-

	 hoop. Atenziùn: Tira betga megna 
fearm! Prenda dapar egna strivla 

	 par ca tei vegias a la fegn egn 
diember speer. Varda ca las ànzas 
segian repartgidas regularmeing 

	 a c’ellas sacruschan agl zenter. 
	 Fixescha las ànzas cugl tatgatut 

ved igl tschearcel da hula-hoop.
6 	Prenda egn oter fil a fearma 		

el aintamiez egn radi cun egn nuv. 
Tessa ussa cugl fil: Va egn’eada 

	 suror, egn’eada sutor a cuntinue-
	 scha adigna an quel ritmus. 

Sch’egn cani e a fegn near scha tei 
vol midar la calur, fe semplameing 
egn nov nuv.

7	 Scha las distànzas trànter las ànzas 
vignan megna gràndas, alura stos 
tei separar igls radis. Par c’igl deti 
puspe egn diember speer, stos tei 
schar anzemel egn radi. 

8 	Cur c’igl tieus plimatsch da sear e 
grànd avùnda, sas tei tagliear 

	 precautameing las ànzas agl ur a 
far egn nuv cugls fils. 

5	 6

7	 8

